七 覺 支 ( 6 )

                                                            / 明法比丘   

    一、如來所證

「如來、應、等正覺，出興於世，有七覺支現於世間。」(雜722)

佛告阿難：「唯精進修習、多修習，得阿耨多羅三藐三菩提。」(雜727)
 二、親近善知識

佛告諸比丘：「若比丘持戒、修德、慚愧，成真實法，見此人者，多得果報。若復聞者，若隨憶念者，隨出家者，多得功德，況復親近、恭敬、奉事！所以者何？親近、奉事如是人者，時時得聞深妙之法。得聞深法已，成就二正，身正及心正。方便修習定覺分，修習已修習滿足，乃至捨覺分修習滿足。」(雜724)
佛告阿難：「純一滿淨，梵行清白，所謂善知識、善伴黨、善隨從，非惡知識、惡伴黨、惡隨從。我為善知識故，有眾生於我所，取念覺支，依遠離，依無欲，依滅，向於捨；如是擇法覺分，精進、喜、猗、定、捨覺支，依遠離，依無欲，依滅，向於捨。」

(雜726)
三、對治修習

   「(五蓋)非智，非等覺，不轉趣涅槃。」(雜713)
    無畏王子：「一分之蓋，足煩惱心，況復一切。」(雜711)

世尊說：「此五(蓋)覆世間，深著難可度，障蔽於眾生，令不見正道。」(雜707)

   世尊告諸比丘：「有五退法、何等為五？謂貪欲、瞋恚、睡眠、掉悔、疑蓋，是則退法。若修習七覺支，多修習令增廣，是則不退法。」(雜705)

    佛告諸比丘：「五蓋依於食而立非不食。

貪欲蓋以何食？謂觸相，於彼不正思惟，未起貪欲令起，已起貪欲能令增廣，是名欲愛蓋之食。

何等為瞋恚蓋食？謂障礙相，於彼不正思惟，未起瞋恚令起，已起瞋恚蓋能令增廣，是名瞋恚蓋食。

何等為睡眠蓋食？有五法。何等為五？微弱、不樂、欠呿、多食、懈怠，於彼不正思惟，未起睡眠蓋令起，已起睡眠蓋能令增廣，是名睡眠蓋食。

何等為掉悔蓋食？有四法。何等為四？謂親屬覺、人眾覺、天覺，本所經娛樂覺，自憶念，他人令憶念而生覺；於彼不正思惟，未起掉、悔令起，已起掉、悔令其增廣，是名掉悔蓋食。

何等為疑蓋食？有三世。何等為三？謂過去世、未來世、現在世。於過去世猶豫、未來世猶豫、現在世猶豫。於彼不正思惟，未起疑蓋令起，已起疑蓋能令增廣，是名疑蓋食。」(雜715)
[對治貪欲蓋：不淨觀。對治瞋恚蓋：慈心思惟。對治睡眠蓋：明照思惟。對治掉悔蓋：寂止思惟。對治疑蓋：緣起法思惟。]
世尊告諸比丘：「若正思惟者，未起貪欲蓋則不起，已起貪欲蓋令滅；未起瞋恚、睡眠、掉悔、疑蓋不起，已起瞋恚、睡眠、掉悔、疑蓋則斷。未起念覺支則起，已起者則重生令增廣；未起擇法、精進、猗、喜、定、捨覺支則起，已起者重生令增廣。」(雜704)

四、正修習
念覺支：有一勝念，決定成就：久時所作，久時所說，能隨憶念。

擇法覺支：選擇、分別、思惟。

精進覺支：精進方便。 [ 精進=方便 ]

喜覺支：歡喜生，離諸(五蓋)食想。

猗覺支：身心猗息。 [ 猗=輕安 ]

定覺支：愛樂已，心定。 [ 定：尋、伺、喜、樂、一心 ]

捨覺支：貪憂滅則喜心生。 [ 捨：平等、平衡行道 ]

無畏王子：「一分滿足，令眾生清淨，況復一切。」(雜711)

    「不淨觀俱念覺分。」(雜741) 「修死隨念俱念覺分。」(雜742) 「住四念處，心與慈俱，無怨、無嫉、亦無瞋恚，廣大無量，善修充滿四方、四維、上下，一切世間。」(雜743) 「心與無常想俱，修念覺分。」(雜747)[無常苦想、苦無我想、觀食想(食厭想)、一切不可樂想、盡想、斷想、無欲想、滅想、患想、(死想)、不淨想、青瘀想、膨脹想、壞想、食不盡想、血想、分離想、骨想、空想。]

「有捨善法，有捨不善法，彼捨善法即是捨覺支。……彼不善法捨，即是捨覺支。是智，是等覺，能轉趣涅槃。」(雜714)

舍利弗告諸比丘：「我此念覺分(等)，清淨純白，起時知起，滅時知滅，沒時知沒；已起知已起，已滅知已滅。」(雜718)

    佛告諸比丘：「如是微劣心生，微劣、猶豫，當於爾時修擇法覺支、精進覺支、喜覺支，示教、照喜。若掉心生，掉心、猶豫，修猗覺支、定覺支、捨覺支。掉心生，掉心、猶豫，(修)此等諸法，能令內住一心攝持。……念覺分者，一切兼助。」(雜714)

五、得果

佛告諸比丘：「此七覺支，修習、多修習，當得二果：得現法智有餘涅槃(四果)，及阿那含果(三果)。」(雜738)
佛告諸比丘：「若比丘修習七覺支，多修習已，當得四果。」(雜739)
